ი ნ ს ტ რ უ ქ ც ი ა
მკაცრი აღრიცხვის ფორმების ექსპერტიზა-უტილიზაციის შესახებ
მუხლი 1. მოქმედების სფერო და ტერმინთა განმარტება
1. ეს ინსტრუქცია განსაზღვრავს მკაცრი აღრიცხვის ფორმების ექსპერტიზა-უტილიზაციის წესს.

2. ამ ინსტრუქციაში გამოყენებულ ტერმინებს აქვთ შემდეგი მნიშვნელობა:

ა) სააგენტო – საქართველოს ეკონომიკისა და მდგრადი განვითარების სამინისტროს სისტემაში შემავალი საჯარო სამართლის იურიდიული პირი − სახელმწიფო ქონების ეროვნული სააგენტო;
ბ) ექსპერტიზა – სააგენტოს მიერ რეგისტრაციაგაუქმებული ან/და სამართალსუბიექტის მიერ გაუქმებული მკაცრი აღრიცხვის ფორმების იდენტურობის დადგენა სააგენტოსთან ან კანონმდებლობით დადგენილი წესით შეთანხმებულ ნიმუშთან;
გ) უტილიზაცია – სააგენტოს მიერ რეგისტრაციაგაუქმებული ან/და სამართალსუბიექტის მიერ გაუქმებული მკაცრი აღრიცხვის ფორმების განადგურება ამ ინსტრუქციით განსაზღვრული წესით;
დ) ექსპერტი (სპეციალისტი) – სააგენტოს თანამშრომელი, რომელიც საქართველოს კანონმდებლობიდან და ამ ინსტრუქციიდან გამომდინარე ახორციელებს ექსპერტიზასა და უტილიზაციას.
3. ამ ინსტრუქციაში გამოყენებულ ტერმინებს, რომლებიც არ არის განმარტებული წინამდებარე მუხლის მე-2 პუნქტით, აქვთ „მკაცრი აღრიცხვის ფორმების შესა​ხებ“ საქართველოს კანონით დადგენილი მნიშვნელობა.

მუხლი 2. მკაცრი აღრიცხვის ფორმების წარდგენა ექსპერტიზა-უტილიზაციისათვის
1. სამართალსუბიექტები ვალდებულნი არიან ექსპერტიზა-უტილიზაციისათვის სააგენტოს წარუდგინონ რეგისტრაციაგაუქმებული ან/და სამართალსუბიექტის მიერ გაუქმებული მკაცრი აღრიცხვის ფორმები.

2. სამართალსუბიექტი ექსპერტიზა-უტილიზაციისათვის სააგენტოს მიმართავს განცხადებით, რომელიც უნდა შეიცავდეს ინფორმაციას წარსადგენი მკაცრი აღრიცხვის ფორმების ექსპერტიზა-უტილიზაციის მოთხოვნის საფუძვლის და მათი გაუქმების მიზეზის შესახებ. განცხადებას თან უნდა ერთოდეს:

ა) უწყისი (დანართი №1-ის მიხედვით);

ბ) მკაცრი აღრიცხვის ფორმების ჩამონათვალი (ელექტრონული ვერსია), ინდივიდუალური ნომრების მითითებით;

გ) მკაცრი აღრიცხვის ფორმების შესყიდვის დამადასტურებელი დოკუმენტი (გარდა იმ შემთხვევებისა, როდესაც სამართალსუბიექტის მიერ ვერ იქნა მოძიებული ასეთი დოკუმენტი, რის შესახებაც შესაბამისი განმარტება უნდა გაკეთდეს განცხადებაში);

დ) მკაცრი აღრიცხვის ფორმების ჩამოწერის აქტი (თითოეული რეგისტრაციის ნომრის მიხედვით);

ე) მომსახურების საფასურის გადახდის დამადასტურებელი დოკუმენტი (გარდა იმ შემთხვევებისა, როდესაც სამართალსუბიექტი კანონის თანახმად გათავისუფლებულია მომსახურების საფასურის გადახდისაგან);

ვ) საუტილიზაციო მკაცრი აღრიცხვის ფორმები, მოთავსებული ამ ინსტრუქციით დადგენილი წესით დალუქულ ამანათებში (ტომრებში) (გარდა იმ შემთხვევებისა, როდესაც საუტილიზაციო მკაცრი აღრიცხვის ფორმების წარდგენა სააგენტოში ვერ ხერხდება, რის შესახებაც შესაბამისი განმარტება უნდა გაკეთდეს განცხდებაში).
მუხლი 3. ექსპერტიზა-უტილიზაციის ეტაპები

ექსპერტიზა-უტილიზაციის ეტაპებია:

ა) საუტილიზაციო მკაცრი აღრიცხვის ფორმების (ამანათების) მიღება დალუქულ მგომარეობაში;

ბ) საუტილიზაციო მკაცრი აღრიცხვის ფორმების ექსპერტიზა;

გ) ექსპერტიზის შემდეგ სააგენტოს მიერ სავალდებულო დალუქვის განხორციელება (იმ შემთხვევაში, თუ უტილიზაცია არ ტარდება დაუყოვნებლივ);
დ) საუტილიზაციო მკაცრი აღრიცხვის ფორმების უტილიზაცია.

მუხლი 4. სავალდებულო დალუქვა
1. სააგენტოში წარსადგენი მკაცრი აღრიცხვის ფორმების დალუქვა ხდება სამართალსუბიექტის მიერ.
2. მკაცრი აღრიცხვის ფორმების დალუქვა ითვალისწინებს სამართალსუბიექტის საუტილიზაციო მკაცრი აღრიცხვის ფორმების აღრიცხვას, რაზეც ივსება უწყისი (დანართი №1) უფლებამოსილი პირის ხელმოწერით, რომელიც დაერთვება სამართალსუბიექტის განცხადებას.
მუხლი 5. საუტილიზაციო მკაცრი აღრიცხვის ფორმების მიღების და შენახვის წესი 

1. საუტილიზაციო მკაცრი აღრიცხვის ფორმები მიიღება ამანათებით ან  ტომრებით (შემდგომში – ამანათი) სააგენტოს თავმჯდომარის ინდივიდუალური ადმინისტრაციულ-სამართლებრივი აქტით განსაზღვრული საცავზე პასუხისმგებელი პირის მიერ.
2. ამანათი უნდა იყოს დალუქული სამართალსუბიექტის ბეჭდით.

3. ამანათებში მოთავსებული საუტილიზაციო მკაცრი აღრიცხვის ფორმები დალაგებული უნდა იყოს ას ან/და ათას ცალად, ქრონოლოგიური თანმიმდევრობით. თითოეულ ამანათზე უნდა იყოს მითითებული მასში მოთავსებული მკაცრი აღრიცხვის ფორმების ინდივიდუალური ნომრების ჩამონათვალი, რეგისტრაციის ნომერი, რაც უნდა იყოს დადასტურებული სამართალსუბიექტის უფლებამოსილი პირების ხელმოწერითა და ბეჭდით.
4. საუტილიზაციო მკაცრი აღრიცხვის ფორმები ბარდება ექსპერტიზის ჩასატარებლად დანართი №1-ით დადგენილი ფორმით.
5. ფოსტის ან მსგავსი საშუალებებით (შემდგომში – გადამზიდველი) გამოგზავნილი ამანათების მიღება ევალება საცავზე პასუხისმგებელ პირს. ამანათის მისაღებად ის ვალდებულია შეამოწმოს თითოეული მათგანის შეფუთვის, ლუქის, შემოსაკრავის მთლიანობა.

6. თუ ამანათის შეფუთვა, ლუქის ბეჭედი და შემოსაკრავი დაზიანებულია, იგი იხსნება და ფურცლობრივი გადათვლით მოწმდება საცავზე პასუხისმგებელი პირის და სამართალსუბიექტის/გადამზიდველის წარმომადგენლის მიერ. ფურცლობრივი გადათვლის შედეგები უნდა შეედაროს თანდართული უწყისის (დანართი №1) მონაცემებს. შეფუთვადაზიანებული ამანათების გახსნაზე და მასში მოთავსებული საუტილიზაციო მკაცრი აღრიცხვის ფორმების შემოწმების შედეგებზე დგება ოქმი ორ ეგზემპლარად (ამანათების გადამზიდველის მიერ მიტანისას – სამ ეგზემპლარად). ოქმს ხელს აწერენ საცავზე პასუხისმგებელი პირი და სამართალსუბიექტის/გადამზიდველის წარმომადგენელი, რაც დადასტურებული უნდა იყოს შესაბამისად სააგენტოს და სამართალსუბიექტის ბეჭდებით. ოქმის ერთი ეგზემპლარი თან ერთვის ამანათებთან ერთად შემოსულ საბუთებს, მეორე გადაეცემა სამართალსუბიექტს, ხოლო მესამე – გადამზიდველს (ამანათების გადამზიდველის მიერ მიტანის შემთხვევაში). 

7. თუ შეფუთვადაზიანებულ ამანათებში აღმოჩნდა საუტილიზაციო მკაცრი აღრიცხვის ფორმების დანაკლისი, საცავზე პასუხიმგებელი პირი ამანათების მიღებაზე ხელის მოწერისას აკეთებს აღნიშვნას „მიღებულია ოქმით“, ხოლო ამანათი, რომელშიც აღმოჩნდა დანაკლისი, მიიღება მასში ფაქტობრივად არსებული საუტილიზაციო მკაცრი აღრიცხვის ფორმების ოდენობით. 

8. სააგენტოში მიტანილი საუტილიზაციო მკაცრი აღრიცხვის ფორმების ამანათები უნდა ჩაბარდეს საცავზე პასუხისმგებელ პირს, რაზეც იგი გასცემს შესაბამის ცნობას (დანართი №2). ცნობაში აღინიშნება, რომ ამანათში მოთავსებული საუტილიზაციო მკაცრი აღრიცხვის ფორმები მიღებულია ექსპერტიზა-უტილიზაციისათვის.

9. სააგენტოს მიერ მიღებულ ამანათებს საცავზე პასუხისმგებელი პირი ატარებს ელექტრონულ ჟურნალში (დანართი №3).

10. საუტილიზაციო მკაცრი აღრიცხვის ფორმების მიღების დამადასტურებელი ცნობის ყუაზე დაისმება რიგითი ნომერი, რომლითაც ის ჩაიწერება ელექტრონულ ჟურნალში.

11. მიღებული ამანათები უნდა მოთავსდეს საცავში ან ექსპერტიზის ჩასატარებლად გადაეცეს ექსპერტს.

12. ამანათები შესამოწმებლად გადაცემამდე არ იხსნება და ინახება პირვანდელი შეფუთვით. 

13. საცავში ამანათების შეტანა-გამოტანა ხორციელდება საცავზე პასუხისმგებელი პირის მიერ.

მუხლი 6. საუტილიზაციო მკაცრი აღრიცხვის ფორმების ექსპერტიზა
1. საცავზე პასუხისმგებელი პირი ამანათს შესამოწმებლად გადასცემს ექსპერტს, რაზედაც დგება ოქმი.
2. დიდი მოცულობის ამანათის შემოწმება შეიძლება დაევალოს ორ ან მეტ ექსპერტს. თუ ამანათები მცირე მოცულობისაა, დასაშვებია ერთ ექსპერტს გადაეცეს რამდენიმე ცალი, მაგრამ არ შეიძლება ერთდროულად ერთზე მეტი ამანათის გახსნა და შემოწმება. 

3. სამართალსუბიექტის უფლებამოსილ წარმომადგენელს შეუძლია დაესწროს მის მიერ წარდგენილი ამანათის გახსნას და შემოწმებას. იმ შემთხვევაში, როდესაც წარმომადგენელი გამოთქვამს სურვილს მის მიერ მიტანილი ამანათების შემოწმებაზე დასწრების თაობაზე და სააგენტოს მიერ დადგენილ ვადაში არ გამოცხადდება, სააგენტო უფლებამოსილია წარმომადგენლის გარეშე განახორციელოს წინამდებარე ინსტრუქციით გათვალისწინებლი ქმედებები.

4. საცავიდან ამანათების მიღებისას ექსპერტი ვალდებულია ყურადღებით შეამოწმოს ამანათის შეფუთვა და ლუქის ბეჭდის მთლიანობა. თუ ისინი დაზიანებულია, მაშინ ამანათის გახსნა და შემოწმება ხდება სააგენტოს შესაბამისი პასუხისმგებელი პირის და საცავზე პასუხისმგებელი პირის თანდასწრებით. ასეთი ამანათების გახსნაზე დგება ოქმი, რომელშიც დაწვრილებით მიეთითება შეფუთვის დაზიანების მიზეზები და შემოწმების შედეგები. ოქმზე ხელს აწერს სააგენტოს შესაბამისი უფლებამოსილი პირი და საცავზე პასუხისმგებელი პირი. თუ შემოწმებით აღმოჩნდა დანაკლისი ან მეტობა, შესაბამისი სხვაობა უნდა აღინიშნოს დანართი №4-ით განსაზღვრულ აქტში.
5. საუტილიზაციოდ წარდგენილი მკაცრი აღრიცხვის ფორმების შემოწმება, თუ ამანათში მოთავსებული ფურცლების რაოდენობა არ აღემატება 100 ცალს, ხდება ფურცლობრივად. იმ შემთხვევაში, თუ თითოეულ ამანათში მოთავსებული ფურცლების რაოდენობა აღემატება 100 ცალს, მათი შემოწმება ხდება შერჩევითი წესით და 100 ფურცლიდან შემოწმდება არანაკლებ 10 ფურცელი. ამის თაობაზე უნდა აღინიშნოს დანართი №4-ით განსაზღვრულ აქტში. 
6. საუტილიზაციო მკაცრი აღრიცხვის ფორმების ექსპერტიზის ჩატარებისას ექსპერტი ვალდებულია შეამოწმოს მკაცრი აღრიცხვის ფორმების:
ა) რაოდენობა და გადახდილი თანხა (უწყისის მიხედვით);

ბ) იდენტურობა (ტექსტის, დიზაინის და დამცავი ნიშნების) შეთანხმებული ფორმის ნიმუშთან;

გ) გაუქმების მიზეზი და სისწორე.

7. შემოწმების პროცესში საუტილიზაციო მკაცრი აღრიცხვის ფორმები, მათი დამზადებისთვის გადახდილი თანხის დადგენის მიზნით, უნდა შედარდეს შესყიდვის დამადასტურებელ დოკუმენტს, იმ შემთხვევაში, თუ ასეთი წარდგენილია.
8. ექსპერტიზის დროს მკაცრი აღრიცხვის ფორმაზე არსებული დამცავი ნიშნები უნდა შედარდეს მათი რეგისტრაციისას შეთანხმებულ დამცავ ნიშნებთან. დამცავი ნიშნები თავისუფლად უნდა მოწმდებოდეს. ინდივიდუალური ნომრების განლაგების ადგილზე არ უნდა იყოს ლაქები და თავისუფლად უნდა იკითხებოდეს. 

9. თუ დაზიანებული საუტილიზაციო მკაცრი აღრიცხვის ფორმა გაყოფილია რამდენიმე ნაწილად და შეწებებულია, მაშინ უნდა დადგინდეს, რომ შეწებებული მკაცრი აღრიცხვის ფორმის ერთი ნაწილი შეადგენს ნახევარზე მეტს, ხოლო დანარჩენი ნაწილები ეკუთვნის ამავე საუტილიზაციო მკაცრი აღრიცხვის ფორმას.

10. შემოწმების დროს გამოვლენილი არაიდენტური მკაცრი აღრიცხვის ფორმები, აგრეთვე ის მკაცრი აღრიცხვის ფორმები, რომლებიც არ იქნა მიღებული საუტილიზაციოდ, ამოიღება შეკვრიდან. ამის თაობაზე უნდა აღინიშნოს დანართი №4-ით განსაზღვრულ აქტში.

11. ექსპერტი უფლებამოსილია გამოვლენილ არაიდენტურ საუტილიზაციო მკაცრი აღრიცხვის ფორმებზე გასცეს შესაბამისი წერილობითი დასკვნა.
12. უკან დაბრუნებას ექვემდებარება არაიდენტური მკაცრი აღრიცხვის ფორმები, აგრეთვე მკაცრი აღრიცხვის ფორმები, რომლებზედაც გადახდილია ზედმეტი ან ნაკლები თანხა, ასევე მკაცრი აღრიცხვის ფორმები, რომლებზეც დამცავი ნიშნები თავისუფლად არ მოწმდება ან/და ინდივიდუალური ნომრები თავისუფლად არ იკითხება ამ მუხლის მე-8 პუნქტის შესაბამისად და სხვა. 
13. შემოწმების დამთავრების შემდეგ დგება აქტი დანართი №4-ის შესაბამისად. აქტს მიენიჭება ის ნომერი, რომლითაც შემოწმებული ამანათი რეგისტრირებულია ელექტრონულ ჟურნალში. ამავე ჟურნალში აღინიშნება შემოწმების შედეგები.
14. ამანათის შემოწმების პროცესში გამოვლენილი დარღვევები ექვემდებარება სავალდებულო რეგისტრაციას აქტის გრაფაში „განსაკუთრებული შენიშვნები“ (დანართი №4).

15. ამანათების შემოწმების დამთავრების შემდეგ მიღებულ შედეგებს ექსპერტი ადარებს უწყისის (დანართი №1) ჩანაწერებს. დაუშვებელია უწყისში გადასწორება, გარდა იმ შემთხვევისა, როდესაც შეცდომით მითითებული თანხები ცალკეული საუტილიზაციო მკაცრი აღრიცხვის ფორმების მიხედვით არ ცვლიან საერთო ჯამს (მექანიკური შეცდომების ჩათვლით).  აღნიშნული შემთხვევის გამოვლენისას, ექსპერტის მიერ უნდა განხორციელდეს მითითება აქტის გრაფაში „განსაკუთრებული შენიშვნები“ (დანართი №4).
16. ექსპერტმა ელექტრონულ ჟურნალში უნდა ჩაწეროს თანხა და რაოდენობა, რომელიც ედრება შემოწმების შედეგების შესახებ აქტში ჩაწერილ მონაცემებს. შემოწმების შედეგების შესახებ აქტის ასლი ეგზავნება სამართალსუბიექტს.

17. შემოწმებულ ამანათს ექსპერტი გადასცემს საცავზე პასუხისმგებელ პირს, რაზეც დგება ოქმი. საუტილიზაციო მკაცრი აღრიცხვის ფორმები, რომლებიც ექვემდებარება უკან დაბრუნებას ან შემოწმდა და არ განხორციელდა მათი უტილიზაცია, ილუქება საცავზე პასუხისმგებელი პირის და შემმოწმებელი ექსპერტის თანდასწრებით. 

მუხლი 7. საუტილიზაციო მკაცრი აღრიცხვის ფორმების უტილიზაცია
1. უტილიზაციას აწარმოებს ექსპერტი ან ექსპერტთა ჯგუფი და საცავზე პასუხისმგებელი პირი. უტილიზაციაში მონაწილეობის მიღება აგრეთვე შეუძლია სამართალსუბიექტის წარმომადგენელს. უტილიზაციაზე დგება აქტი (დანართი №5), რომლის ასლი ეგზავნება სამართალსუბიექტს. აქტში მითითებულია დღის განმავლობაში განადგურებული ყველა ამანათის რაოდენობა. საუტილიზაციო მკაცრი აღრიცხვის ფორმების განსაკუთრებით დიდი რაოდენობით დაგროვების შემთხვევაში, მათი უტილიზაცია ხდება კვირაში რამდენჯერმე. 

2. საცავზე პასუხისმგებელი პირი უტილიზაციისათვის გამზადებულ ამანათებს გადასცემს ექსპერტს, იმ პირების თანდასწრებით, რომლებიც უნდა დაესწრონ უტილიზაციას. 

3. თუ მიღების დროს აღმოჩნდა, რომ შეფუთვის ან ლუქის ბეჭდები დაზიანებულია, ტომრები უნდა გაიხსნას და შემოწმდეს მასში მოთავსებული ამანათების რაოდენობა და ლუქის ბეჭდის მთლიანობა. თუ ამანათების შეფუთვა და ლუქის ბეჭდები დაზიანებულია, მაშინ ამანათებში მოთავსებული დოკუმენტები უნდა შემოწმდეს ფურცლობრივად.

4. ის პირები, რომლებიც მონაწილეობენ უტილიზაციაში, ადგილზე მისვლისას ამოწმებენ ამანათების შეფუთვის და ლუქის ბეჭდების სიმრთელეს. იმ შემთხვევაში, თუ ამანათის შეფუთვა ან ლუქის ბეჭედი დაზიანებულია, ასეთი ამანათები ბრუნდება და მოწმდება ხელმეორედ.
მუხლი 8. გასვლითი საუტილიზაციო კომისიის შექმნის და მისი საქმიანობის წესი

1. იმ შემთხვევაში, თუ სამართალსუბიექტს სხვადასხვა მიზეზების გამო არ შეუძლია საუტილიზაციო მკაცრი აღრიცხვის ფორმების ჩაბარება სააგენტოში (დოკუმენტების ძალიან დიდი რაოდენობა ან სხვა), სააგენტოს შეუძლია შექმნას გასვლითი საუტილიზაციო კომისია (შემდგომში – კომისია), რის შესახებაც გამოიცემა ინდივიდუალური ადმინისტრაციულ-სამართლებრივი აქტი. 
2. კომისია ამ ინსტრუქციით დადგენილი წესით ეტაპობრივად ახორციელებს საუტილიზაციო მკაცრი აღრიცხვის ფორმების მიღებას, ამანათების შემოწმებას, ელექტრონულ ჟურნალში გატარებას, მკაცრი აღრიცხვის ფორმების ექსპერტიზას, ექსპერტიზის შემდეგ სავალდებულო დალუქვას (იმ შემთხვევაში, თუ უტილიზაცია არ ტარდება დაუყოვნებლივ) და უტილიზაციას.

3. კომისია ამ მუხლით გათვალისწინებულ ქმედებებს ახორციელებს სამართალსუბიექტის შენობაში ან მის ტერიტორიაზე, ხოლო უტილიზაცია შეიძლება განხორციელდეს აგრეთვე სხვა ტერიტორიაზე.
დანართი №1
----------------------------------------------------------------------    

           (სამართალსუბიექტის დასახელება) 

უწყისი №

მკაცრი აღრიცხვის ფორმების გასანადგურებლად

	N
	საუტილიზაციო მკაცრი აღრიცხვის ფორმების დასახელება
	რეგისტრაციის ნომერი
	ამანათების რაოდენობა
	მკაცრი აღრიცხვის ფორმების რაოდენობა
	ერთეულზე

გადახდილი თანხა
	საერთო თანხა

	1
	2
	3
	4
	5
	6
	7

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	


-------------------------------------------------------------------------------------------------------------------

(საუტილიზაციო მკაცრი აღრიცხვის ფორმების საერთო თანხა სიტყვიერად)

                                                                     პასუხისმგებელი პირი    -------------------------------------- 

                                             ბ.ა.

                                                                       -----------       ----------------------------------------  20--    წ.  

დანართი № 2

სსიპ − სახელმწიფო ქონების ეროვნული სააგენტო

ცნობა №

---------    --------------------------------   20--     წელი

ექსპერტიზა-უტილიზაციისათვის მიღებულია  ----------------------------------------------
-------------------------------------------------------------------------------------------------------

   (სამართალსუბიექტის დასახელება, წარმომადგენლის სახელი, გვარი)

-----------------------------------------------------------------------------------------------------

(მკაცრი აღრიცხვის ფორმების დასახელება, რეგისტრაციის ნომერი და ამანათების რაოდენობა)

ბ.ა.       ხელმოწერები:    1. საცავზე პასუხისმგებელი   ---------------------------------

                                                     პირი (მიმღები)








        2. ჩამბარებელი                     ----------------------------------

დანართი №3

მკაცრი აღრიცხვის ფორმების ამანათების აღრიცხვის ჟურნალი

	№
	დოკუმენტაციის მიღების თარიღი
	სამართალსუბიექტის დასახელება
	მკაცრი აღრიცხვის ფორმების რაოდენობა
	წარმოდგენილი ამანათების რაოდენობა
	მკაცრი აღრიცხვის ფორმების დასახელება
	რეგისტრაციის ნომრების რაოდენობა
	გადახდილი თანხა
	მომსახურების საფასური
	საუტილიზაციო ფორმების რაოდენობა
	საუტილიზაციო ამანათების რაოდენობა
	უკან დასაბრუნებელი ფორმების რაოდენობა
	უკან დასაბრუნებელი ამანათების რაოდენობა
	წერილის თარიღი და ნომერი
	შენიშვნა

	1
	2
	3
	4
	5
	6
	7
	8
	9
	10
	11
	12
	13
	14
	15

	
	
	
	
	
	
	
	
	
	
	
	
	
	
	

	
	
	
	
	
	
	
	
	
	
	
	
	
	
	

	
	
	
	
	
	
	
	
	
	
	
	
	
	
	

	
	
	
	
	
	
	
	
	
	
	
	
	
	
	

	
	
	
	
	
	
	
	
	
	
	
	
	
	
	


დანართი №4
აქტი №

სსიპ − სახელმწიფო ქონების ეროვნულ  
სააგენტოში შემოსული საუტილიზაციო 
მკაცრი აღრიცხვის ფორმების შემოწმების შედეგებზე

-------    --------------------------  20--   წ.  

სსიპ − სახელმწიფო ქონების
ეროვნული სააგენტოს       ------------------------------------------------------------------------------
                                             (სტრუქტურული ქვედანაყოფის დასახელება)

სპეციალისტმა (სპეციალისტებმა) ----------------------------------------- ვაწარმოე (ვაწარმოეთ) 
                                                                         (სახელი, გვარი)
 -------------------------------------------------------------------------------------
(სამართალსუბიექტის დასახელება)

ექსპერტიზის შედეგად დადგინდა:

	
	უწყისის მიხედვით


	ფაქტობრივი


	მეტობა


	დანაკლისი


	ექვემდებარება უკან დაბრუნებას

	რაოდენობა
	
	
	
	
	

	თანხა
	
	
	
	
	

	ექვემდებარება უტილიზაციას
	
	
	
	
	


 -------------------------------------------------------------------------------------------------------------
(საუტილიზაციო მკაცრი აღრიცხვის ფორმების რაოდენობა და თანხა სიტყვიერად)

განსაკუთრებული შენიშვნები: ----------------------------------------------------------------------------------------------------------------------------------------------------------------------------------------------------------------------------------------------------------------------------------------------------

                             ბ.ა              -----------------------------       სპეციალისტი (სპეციალისტები)    

დანართი №5

აქტი №

მკაცრი აღრიცხვის ფორმების უტილიზაციაზე

------    ----------------------------    20--   წელი  

ჩვენ,  ქვემოთ ხელის მომწერნი, სსიპ - სახელმწიფო ქონების ეროვნული სააგენტოს   ----------------------------------------------------------------------------------------------------------------------      
                (სტრუქტურული ქვედანაყოფის დასახელება, თანამდებობა, სახელი, გვარი)
ვადგენთ აქტს მასზედ, რომ 20--  წლის ----------------------------- იყო განადგურებული 

------------------------------------------------------------------------- განცხადებით წარმოდგენილი

(სამართალსუბიექტის დასახელება, განცხადების ნომერი და თარიღი)

--------------------------------------------------------------------------------------------------------------

                                     (მკაცრი აღრიცხვის ფორმების დასახელება)

	№
	საუტილიზაციო მკაცრი აღრიცხვის ფორმების დასახელება, რეგისტრაციის ნომერი
	რაოდენობა
	თანხა
	სამართალსუბიექტის დასახელება
	შენიშვნა

	1
	2
	3
	4
	5
	6

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	


სულ განადგურებულია ------------------------- ამანათი საუტილიზაციო მკაცრი აღრიცხვის ფორმები,საერთო თანხით  --------------------------------- , რაოდენობით   -----------------------

---------------------------------- სპეციალისტი (სპეციალისტები)                                            

---------------------------------- საცავზე პასუხისმგებელი პირი   

